
1. GRAO DE CUMPRIMENTO DOS OBXECTIVOS

Temos que, nun primeiro momento, facer unha valoracién positiva do funcionamento da
Biblioteca escolar do noso centro neste curso, no que centramos o0s nosos esforzos
fundamentalmente na consolidacién de actividades xa realizadas noutros cursos e que
acadaron unha boa valoracion por parte do noso alumnado.

Xunto a estas actividades xa en marcha iniciamos a nosa andaina cos lectores
electronicos mediante un grupo de traballo que capacitou a uns cantos mestres na
manipulacion destes dispositivos e na sua aplicacion ao traballo co alumnado. Froito
deste grupo conseguimos pofier en marcha a xeito de proba un club de lectura no terceiro
trimestre e xa valoramos a posibilidade de que no vindeiro ano todos os clubs que se
establezan lean, cando menos, un titulo en
formato dixital.

Instalamos tamén unha casifia de madeira
no exterior do recinto do colexio para que
servise como punto de intercambio de
libros (book crossing) e que vai recollendo
os libros que expurgamos da nosa
coleccion. Xunto as nosas achegas a
casina vai adquirindo unha dinamica
propia, con xente que deixa nela libros que
saca das suas bibliotecas particulares e
que acode con certa regularidade.

Tamén fixemos un interesante proxecto
documental no que participou todo o
centro, dende o alumnado de infantil ata
os ultimos cursos de primaria, e no que
conseguimos involucrar ao concello do Barco, xa que o que se traballou foi unha historia
dalguns edificios senlleiros do Concello, co resultado dunha web accesible dende
dispositivos mobiles grazas a colocacion de cédigos QR nos mesmos edificios, no marco
do que se da en chamar Realidade Aumentada.

Continuamos co noso programa de autoxestion da Biblioteca polo propio alumnado,
tendo, como en anos anteriores, unha boa cantidade de voluntarios e voluntarias, pero
deberemos esforzarnos mais na formacion dos mesmos para que sexan quen de resolver
problemas nos empréstamos de xeito autbnomo e para un mellor control do
comportamento.

Como en anos anteriores incluimos unha enquisa de satisfaccion no blogue, pero tamén
comezamos a empregar a ferramenta de autoavaliacién das bibliotecas coa intencién
de tirar datos proveitosos que poidan orientar a nosa actividade cara a unha mellora da
nosa oferta de servizos.

nse y su provincia, fundado en 1910. - Mozilla Firef & = W) 1743 1%

2. HORARIO REAL DO RESPONSABLE DA BIBLIOTECA.

Ao igual que o ano pasado o responsable da biblioteca escolar € Xoaquin Carlos
Freixeiro Alvarez, xefe de estudos, mestre especialista en educacion musical e
coordinador TIC do centro, coordinando o proxecto Abalar, e actuando, asemade, de

coordinador do grupo de traballo “lectores electronicos: manexo e didactica”.

A nosa biblioteca pertence ao Plan de Mellora de Bibliotecas Escolares (PLAMBE) dende
a terceira convocatoria, levando xa seis anos de permanencia no plan.

O horario, ainda que nos gustaria amplialo coa posibilidade de termos un profesor de
apoio permanente na biblioteca (posibilidade que coas medidas que sobre persoal se
tefien tomado nos ultimos tempos semella esvaecerse ainda mais) mantén o de anos
anteriores: permanece aberta todos os dia no recreo 12:00 a 12:30h para préstamos e
devolucions atendida polo responsable da biblioteca e un equipo de alumn@s
colaboradores. Abre tamén todos os dias de 14:30 a 15:30 horas no horario do recreo do
comedor, entre as sesions de mana e tarde, e os martes de 17:00 a 18:00 horas,
coincidindo co horario de titoria aos pais. Tameén en horario lectivo hai un horario de uso
por parte das distintas clases do colexio, ademais do uso que se fai desta por grupos de
alternativas a relixion e grupos de apoio.

Todos os dias de 10:00 a 11:10 h. o responsable da biblioteca adicase a recollida dos
empréstamos polas clases de infantil e primaria, ordena os fondos e fai traballos de
catalogacion.

Xunto ao profesor bibliotecario hai profesores voluntarios que se encargan de levar a cabo
as distintas actividades da biblioteca, e temos que destacar tamén a presencia dun
bastante nutrido grupo de nais/pais que colaboran nas actividades de animacion cos mais
pequenos.

Os traballos de ambientacién, organizacion e desenvolvemento de proxectos fanse coa
colaboracién de case o total do profesorado do centro, sempre coordinados polo equipo
de apoio a biblioteca.

O equipo de apoio a Biblioteca esta constituido neste curso por:

Ensino Infantil Sonia Gonzalez
Mercedes Molina
Teresa Lopez

Primeiro Ciclo Mercedes Gallego
Xoaquin Freixeiro

Segundo Ciclo M? Carmen Garcia

Terceiro Ciclo Concepcion Moldes

Luis Fernandez
Nicolas Martinez

Departamento Orientaciéon  Marta Barroso
Angeles Pestafia
Laura Santamarina

O Equipo de Apoio a Biblioteca segue a estar constituido basicamente por mestres con
anos de permanencia no centro xunto a profesores de nova incorporacion (provisionais,
interinos...) co que acadamos un equilibrio entre continuidade de proxectos, pero tamén
achegas de féra que podemos incorporar ao noso traballo cotian.

O feito de conxugar experiencia e novos zumes, facilita a posta en marcha co minimo
esforzo actividades xa consolidadas, mentres que nas novidosas nos abre a novas
maneiras de entender o traballo bibliotecario, a promocién da lectura, etc...

2

Os membros do equipo, cando menos un por ciclo, levan aos seus equipos de ciclo e
departamentos as propostas da biblioteca, buscan persoal colaborador nos mesmos,
recollen as criticas das actividades... o que nos permite retomar os proxectos modificando
as actividades para corrixir as eivas que se detectan.

Como en anos anteriores unha boa parte do grupo de apoio a Biblioteca conformou un
grupo de traballo, como xa se dixo no primeiro apartado desta memoria, sobre lectores
electronicos, o que nos permite, arestora, contar cun numero importante de mestres
capacitados no manexo destes dispositivos, na sua xestion, o que fara que para o vindeiro
curso todos os clubs de lectura poidan facer, cando menos, unha lectura electrénica, do
mesmo xeito que fixo un grupo de proba no terceiro trimestre do curso.

3. ACTIVIDADES DESENVOLVIDAS ACCIONS PROCEDEMENTOS E RECURSOS.
1. TEMPORALIZACION INICIAL.

Xestion técnica e organizativa:

1° trimestre 2° trimestre 3° trimestre

Actividades de capacitacion Mantemento de catalogo Mantemento de catalogo

do profesorado Formacion de alumnado Formacién de alumnado
Mantemento de catalogo voluntario. voluntario.

Cambio de mobiliario na
sala de estudo.

Formacién de alumnado
voluntario.

Formacion de usuarios
1° trimestre 2° trimestre 3° trimestre

Explicacion das normas de Cofiecemento das distintas As distintas partes dos
funcionamento da biblioteca obras de referencia e o0s documentos.

Folleto explicativo Seus usos. Axudantes biblioteca
Axudantes biblioteca Axudantes biblioteca

Educacion documental.

1° trimestre 2° trimestre 3° trimestre
Hora dos deberes Hora dos deberes Hora dos deberes
Guias de lectura Guias de lectura Guias de lectura
Cine Club Olimpiada do Saber Acceso a internet
Acceso a internet Acceso a internet Cine Club
Proxecto Doctal Integrado
Cine Club
Promocion da lectura
1° trimestre 2° trimestre 3° trimestre
Os Martes...Conto Os Martes...Conto Os Martes...Conto
Vaille co conto ao profe Vaille co conto ao profe Vaille cun conto ao profe

3

Boletin da biblioteca: Boletin da biblioteca Boletin da biblioteca
Clubs de lectura Clubs de lectura Clubs de lectura

Clubs de escritura Clubs de escritura Clubs de escritura
Exposicions de novidades  Exposiciéns de novidades Mercado de intercambio
Lectura silenciosa Lectura silenciosa Exposicions de novidades
Lecturas do venres Lecturas do venres Lectura silenciosa

Lecturas do venres

2. DESENVOLVEMENTO DE ACTIVIDADES
a)Actuacions en relacion coa organizacion e xestion:

Non se fixeron melloras significativas na biblioteca, agas introducir un estante novo para
ter os libros de galego dos primeiros lectores en mellores condicions, xa que estaban
apertados de mais.

No restante non fixemos cambios, toda vez que no curso anterior se instalaron novas
librarias e o equipamento é suficiente, axeitado e novo.

Seguimos sen ter unha porta de separacion entre as duas salas da biblioteca, porta que
necesitamos para, entre outras cousas, poder facer sen interferencias as sesions do
cine-club dos xoves. As dificultades para atopar quen faga esta instalacion estan en que
se necesita mover un radiador e & escaseza de empresas axeitadas na zona. Ninguén
parece disposto a acometer este traballo, asi que seguiremos tentando que algunha
empresa se decida a instalar a porta. Mentres tanto seguimos funcionando sen a porta,
tentando minimizar as molestias que a sua ausencia causa, centrandonos no control do
silencio e evitando que outros usuarios pasen pola zona de proxeccién molestando aos
que estan a ver os filmes.

Os axudantes da biblioteca seguiron realizando actividades relacionadas coa xestion.
Neste curso foron moitos 0s nenos e nenas que solicitaron ser axudantes e que realizaron
estes labores. As quendas realizanse coa participacion de encargados (alumnos dos
cursos superiores) e axudantes (alumnado dos cursos inferiores, dende 2° a 4°), sendo os
encargados os que se dedican a formar nas cuestions basicas da xestion aos axudantes,
modelo que segue dando uns froitos altamente positivos, e que, polo tanto, insistiremos e
potenciaremos no futuro.

Sen embargo na enquisa de avaliacion que cubriron os alumnos reflictesen criticas ao
desempeno dos axudantes, relacionadas co control do silencio, quendas de ordenadores
e a non saber facer fronte a problemas coa xestiéon do programa de empréstamos. Estas
criticas, se ben non son xeneralizadas e na valoracion xeral das suas funciéons seguen a
ter datos positivos, nos deberian facer pensar que algo non se esta facendo ben na
preparacion para as suas funcions dos axudantes, polo que de cara ao curso que vén
teremos que esforzarnos mais na preparacioén previa dos mesmos, na delimitacion das
suas funcions e afondar no manexo do programa para que sexan quen de resolver 0s
problemas mais basicos.

b)Actuaciéons en relacion coa dinamizacion e promociéon dos recursos da
biblioteca, coa sua integracion no tratamento do curriculo e a sta contribucién ao
desenvolvemento das competencias basicas do alumnado:

Mantemos, ao igual que en cursos pasados o sistema de empréstamos, nos periodos de

4

recreo (na sesion da mana e no recreo do comedor), asi como a recollida dos libros
devolvidos polas aulas de infantil e primeiro, segundo e terceiro de primaria na primeira
hora da mana.

Este momento da recollida € tamén unha ocasion para valorar a cantidade de
empréstamos realizados e para animar ao alumnado a acudir a realizar empréstamos, co
gue conseguimos unha notable participacién nestas actividades.

Tamén o noso boletin "O Barquifio de Papel”, continuou a sua edicién, publicandose 3
numeros ao longo do ano, tanto en papel (distribuido a todo o alumnado do centro) como
na edicion dixital ao través do blogue da biblioteca usando Scribd como servidor.
Realizaronse numeros con ocasién do Nadal, do dia da Paz (neste caso unha reedicion
da carta da liberdade do CNA de Mandela) e un numero, ainda sen editar, que recollera
recomendacions lectoras de cara ao veran.

As exposicions de novidades
editoriais e de selecciéns tematicas
dos fondos, de acordo coa época do ano
e as celebracions escolares, foron
continuas ao longo do curso. Estas
exposicions, ao sacar os libros dos seus
andeis e mostralos dun xeito diferente,
despertan a curiosidade dos usuarios e
usuarias, o que se reflicte no seu
empréstamo, diversificando os titulos e
coleccions mais lidos.

"A hora dos deberes" seguiu coa sua
actividade igual que en anos anteriores,
facilitando un horario no que o alumnado
pode realizar as tarefas escolares,
preparacion de traballos ou estudando

para probas de avaliacion.

Tamén queremos destacar o uso que da biblioteca se fai para dotar as aulas de
Bibliotecas de Aula, actualizadas e renovadas con periodicidade durante o curso,
destacando as aulas de infantil que renovan co cambio de proxecto todos os seus fondos
para poder traballar o novo centro de interese cos fondos documentais axeitados.

O blogue da biblioteca (http://condesa.blogaliza.org) foi un dos eixes do traballo da
biblioteca, contando este ano cunha maior participacion que en cursos anteriores
acadando un nivel de publicacion bastante alto e moita mais participacion no tocante aos
autores (encargado da biblioteca, coordinadores de clubs de lectura e escritura...).

As tematicas dos artigos do blogue van dende a publicidade das actividades da biblioteca,
efemérides, novas dos clubs de lectura, convocatorias de concursos, produciéns dos
clubs de escritura, novidades do proxecto documental... en fin abranguen a practica
totalidade das actuacions da biblioteca.

Tamén, e aproveitando google docs, realizamos enquisas de satisfaccion do uso da
biblioteca que nos permitiron a valoracion do noso labor ao longo do curso.

O numero de comentarios non acada os numeros que a nds nos gustaria, pero se
extrapolamos cifras de visitas (s6 dispofiemos de datos a 30 dias) acadamos preto de
1600 no que vai de curso, resultado que mellora os datos do ano pasado.

c)Actuaciéns en relacion coa formacién de usuarios e educacion para o acceso a
informacion (Educacion documental):

Durante este curso ou Equipo de Apoio a Biblioteca constituiu un Grupo de Traballo
titulado “lectores electronicos: manexo e didactica”, do que non podemos menos que tirar
boas valoraciéns, xa que conseguimos que un numero interesante de profesores
acadasen un dominio bastante aceptable do manexo dos lectores e do programa de
xestion Calibre, co que para o ano que vén estamos en condicions de garantir que todos
os clubs de lectura poidan realizar cando menos unha lectura nestes dispositivos.

O grupo elaborou un video titorial
sobre funciéns basicas do lector e un
libro de actividades LIM co mesmo
contido, acordamos as normas basicas
do empréstamo dos dispositivos e o
documento de compromiso por parte
das familias. Tamén realizamos
algunha traducién ao galego, como € o
conto “as illas voadoras” de Chejov,
que convertemos a formato electrénico.
Tamén estamos a traballar na traducion L
doutros textos de maior envergadura e {y’jyj\\\
que esperamos poder rematar no I A \=
proximo curso.

Finalmente puxemos en marcha un
club lector electrénico no terceiro trimestre do curso, con alumnado de 4° de primaria,
que funcionou moi ben, con moito interese por parte dos alumnos e alumnas implicados.
Temos que indicar que se realizou unha sesion de docencia a que acudiu Delio de Baralla,
ao que lle temos que agradecer o esforzo que fixo por satisfacer as nosas demandas e
pola grande cantidade de informaciéon que nos aportou.

Tamén realizamos dende a Biblioteca duas achegas, unha procura do tesouro baseada
na figura de Nelson Mandela ao que se lle adicou o dia da Paz, e un libro LIM sobre o
poeta Xosé Maria Diaz Castro ao que se lle adicou o dia das letras galegas.

Tamén sobre este autor se elaborou un video-comic da sua biografia co alumnado de 6°
de primaria.

No dia da Ciencia en Galego tamén tivo
a Biblioteca unha participacion destacada,
fornecendo de bibliografia aos mestres e
alumnos que realizaron os experimentos,
e, sobre todo co emprego do Kamishibai
como ferramenta de exposicion de
experiencias polo alumnado do terceiro
ciclo.

Continuamos tamén realizando
actividades virtuais de formacion de
usuarios referidas ao cofiecemento das
normas e organizacion da biblioteca, os
distintos tipos de obras de referencia e os

distintos elementos dos documentos que nos permiten acceder as informacions que
posuen. Estas actividades estan realizadas utilizando Jclic, e traballanse nas sesions de
formacion de usuarios presenciais de benvida a biblioteca durante o primeiro trimestre, e,
para os alumnos dos cursos superiores, nas sesidns que realizan no segundo e terceiro
trimestre, empregando o ordenador da zona de audiovisuais e a sala de ordenadores do
centro.

Tamén se traballou o mapa interactivo da biblioteca onde se mostra a distribucion dos

fondos e as distintas seccions cos servizos que nelas se prestan. A pesares de que o
mapa ainda cumpre as suas funcidns estamos argallando substituilo por unha visita virtual
utilizando unha montaxe panoramica fotografica, pero iso sera algo que o tempo e as
condicions técnicas que tenamos no futuro, teran que permitir que sexa factibel.

Como en anos anteriores seguimos a dar difusion & guia de benvida da biblioteca, e as
actividades de cofiecemento do funcionamento de recursos da rede, como son Google
e Wikipedia, mediante uns titoriais realizados con Wink.

Tamén, e como é habitual, puxemos en marcha un proxecto documental integrado,
coordinado en conxunto pola Biblioteca, o Equipo de Normalizacién Linguistica do centro
e o Comité Ambiental do mesmao.

En anos anteriores se traballara a historia de Valdeorras e a sua paisaxe, pero neste ano
quixemos centrarnos en elementos familiares da nosa paisaxe urbana, os edificios e
construciéns que conformaron a historia do pobo. Asi que eliximos unha serie de
edificacions que pola sua feitura, importancia econémica, politica ou de servizos, tivese
interese para os vecifios da nosa vila e mesmo para os visitantes.

A nosa idea foi a de crear unha web na que se puidese recoller toda a historia de cada
edificacién, e na que a caron destas informaciéns puidese levar a visién destes edificios
por parte dos nenos e nenas do colexio. No marco do que se da en chamar a Realidade
Aumentada, unha vez subida a web & rede, fixemos cédigos QR das paxinas de cada
edificio, cédigos que se imprimiron en metacrilato e se colocaron nos propios edificios
para que estivesen dispofiibles dende os dispositivos modbiles tipo Smartphone.

O proxecto contou coa participacion de todo o centro, distribuindose unha serie de
responsabilidades en funcidon do curso; asi os nenos e nenas de infantil, tras visitar os
edificios elixidos para o noso proxecto realizaron desefos dos mesmos que foron
incluidos nos desenos das paxinas da Web. Primeiro ciclo de primaria realizou un safari
fotografico, segundo ciclo fixo un traballo
de recollida documental (principalmente
imaxes fotograficas antigas), mentres que
0 alumnado do terceiro ciclo recolleu as
informacions mais relevantes sobre os
edificios e realizaron os textos conforme a
un esquema previo.

E interesante subliiar que dada a
escaseza de bibliografia sobre o tema
elixido houbo que facer un importante "
traballo de procura en publicacions xerais | B8 | oo

para inferir datos dos obxectos do noso it ek
estudo, recorrer a publicacions e '
xornalisticas, videos e, fundamentalmente,

INICIO. MAPA CREDITOS.

a informaciéns orais de informantes maiores e especialistas en historia local do Instituto
de Estudos Valdeorreses.

O resultado da nosa investigacion esta accesible en:
http://centros.edu.xunta.es/ceipcondesadefenosa/bibliocondesa/proxectos/edificios_pdi/index.html

"A olimpiada do saber ", como todos os anos tivo unha moi alta participacion e mantivo
un interese moi grande durante todo o segundo trimestre do curso. Decidimos centrar a
sua tematica en grandes personaxes da pintura mantendo dous niveis de participacion, un
nivel mais doado para 1°, 2° e 3° curso, e un nivel mais avanzado para 4°, 5° e 6°.
Mantemos a dotaciéon de ordenadores na biblioteca con 6 postos, 2 adicados a xestion e
audiovisuais, e 4 de uso aberto en quendas de 15 minutos. Puidemos apreciar como nas
épocas da olimpiada do Tesouro o seu uso se referia & procura da informacién, e tamén
que aumentou o emprego destes para a elaboracion de traballos e para acadar
informacion sobre aspectos do proxecto documental.

Velai han ir encamifados, xa que logo, os nosos esforzos para un uso mais educativo
destes equipamentos, creando dende a biblioteca ocasions nas que xurda a necesidade
do seu uso, e pola banda dos titores e titoras que tenten, a hora de encargar tarefas ao
alumnado, que estas requiran a procura de informaciéns na rede.

O control do nivel de contaminacién acustica, que hai anos desempefiaba o gardian do
silencio, e nos ultimos anos o sistema de pifieiros (verdes e vermellos) desefiado para o
centro pola Axenda 21, pasou este ano a mans dos Axudantes da Biblioteca, que por
quendas fan rondas por toda a sala pedindo silencio a aqueles que estan molestando aos
compafeiros. Somos conscientes de que unha biblioteca das nosas caracteristicas non
pode esixir o nivel de silencio dunha biblioteca universitaria, e, por suposto, non
pretendemos nada parecido. Con todo consideramos que o nivel de ruido ten diminuido
bastante, a niveis moi razoables agas os dias de choiva intensa e frio nos que a biblioteca
se volve un refuxio dalguns alumnos non asiduos e que non respectan as normas. E
neses dias cando temos que incidir e, chegado o caso expulsar da biblioteca aos que non
respectan as suas normas mais basicas.

Mencidn a parte merecen os axudantes da Biblioteca, como xa se sinalou en apartados
anteriores, que xestionaron os préstamos, as quendas dos ordenadores, o silencio na sala
como se acaba de comentar, deixando as funciéns do encargado a un mero labor de
supervision. Teremos, como xa se dixo, que intensificar a sua formacion nos primeiros
dias do préximo curso para que poidan afrontar con éxito as suas tarefas, pero non
podemos deixar de valorar como moi positivo e interesante o seu labor.

d) Actividades en relacion co fomento da lectura e co desenvolvemento do
Proxecto Lector do Centro:

As actividades de fomento da lectura son un dos eixes fundamentais da actividade da
Biblioteca e correspondense con actividades moi ben valoradas por toda a comunidade
escolar. Iso non quere dicir que se convertan en actividades estaticas, se non que
constantemente estanse a renovar en funcién de correccions que se introduce segundo
se van detectando defectos na sua formulacién.

Para comezar queremos sinalar o Programa de Lectura Silenciosa Sostida, que, ao
igual que en anos anteriores se realiza no primeiro cuarto de hora do horario escolar, nun
espazo horario reservado ao efecto dentro do horario base do centro. Esta actividade, xa
perfectamente asimilada por toda a comunidade escolar, segue a ter unha valoracién moi
positiva como en cursos anteriores.


http://centros.edu.xunta.es/ceipcondesadefenosa/bibliocondesa/proxectos/edificios_pdi/index.html

Meworia PLAMBE 2013-2014 C/eiy Condesa de Fenosa

Os venres temos unha variante na lectura silenciosa consistente na lectura en voz alta de
autores en lingua galega que chamamos Os nosos autores en voz alta. A actividade
consiste en adicar 5 minutos da lectura silenciosa do venres a escoitar a un neno ou nena
que nos recita un poema. Para isto, durante un tempo antes, na clase a que lle toca ler
para todo o colexio se prepara o poema, e chegado o dia, cada alumno vai a unha clase
do colexio, incluidas as aulas de educacion especial, a cocifia onde as cocifieiras ou a
sala das coidadoras, e len 0 seu poema. As clases participantes como lectores son todas
as de primaria, quedando excluidas as de infantil.

A actividade procura desenvolver a competencia lectora e supon un traballo previo nas
aulas de comprensién do texto, da procura dun ritmo de lectura axeitada, de diccidn...
Tamén "Vaille co conto ao profe", unha das actividades mais antigas da nosa biblioteca
e que segue a ter unha moi boa acollida entre os nosos alumnos. Consiste en que nos
recreos un profesor se sitla nunha mesa de braseiro na biblioteca en situacion de
dispofiibilidade para que calquera alumno lle vaia ler voluntariamente un conto, unha
especie de transgresion dos roles habituais nas que o mestre € o neno a quen se lle conta
o conto e na que non hai ningunha actividade de avaliacion, o que a convirte nun xogo
que estimula grandemente unha relacion ludica coa lectura. A actividade realizouse os
luns, mércores e venres durante o recreo da maia e seguiu a ter unha boa acollida sobre
todo polos alumnos e alumnas dos primeiros cursos de primaria, ainda que tamén
participaron alumnado dos cursos superiores.

" Os Martes... conto"”, actividade desenvolvida por pais € nais de alumnado de ensino
infantil, ainda que tamén participou nalgunhas das sesiéns profesorado do centro. Grazas
a esta actividade, que serve de reclamo para que acudan a biblioteca os nenos e nenas
de 3 e 4 anos de ensino infantil coas suas familias, temos cada ano un numero crecente
de pais/nais que se involucran nas actividades da Biblioteca e que senten o proxecto da
mesma como algo importante para eles. Noutras memorias xa temos falado de como este
colectivo ten colaborado facendo teatro para os nenos e outras actividades que
esperamos continden en anos vindeiros.

Non realizamos este ano a tradicional Busca do tesouro, e a razon non € outra que unha
sobrecarga de actividades no ultimo trimestre que impediu atopar datas para a realizacion
da mesma. Teremos que pensar para o proximo curso en realizar esta actividade noutra
época menos sobrecargada xa que € unha actividade moi ben valorada polo alumnado e
que, nun ambiente ludico, ten o seu papel na promocion da lectura.

Os clubs de lectura e de escritura funcionaron moi ben este curso, e como xa se
comentou con anterioridade, incluindo o noso primeiro club de lectura en formato
electronico. A participacion foi similar ao curso pasado e o funcionamento tameén, isto é,
mantendo unha reunién semanal en horario de recreo. E de destacar que normalmente se
deixaba de realizar no terceiro trimestre pero este ano se mantivo ata finais de maio por
peticion expresa dos nenos e nenas participantes.

Tamén os clubs de escritura tiveron un bo funcionamento, e neles queremos destacar o
emprego de distintas ferramentas da web 2.0, como o blogue para unha narracién por
entregas , Storybird e Domonation. Todas estas actividades animaron moito aos nenos e
nenas na sua participacion.

Para o0 ano que vén esperamos realizar non so6 estas interesantes actividades, senén que
as poidamos incrementar comezando a elaborar textos para os lectores electrénicos, e
mesmo realizar traducions de contos tradicionais para estes formatos.

O Kamishibai tivo o seu papel como xa se dixo no dia da Ciencia en Galego, empregado

como ferramenta didactica por parte do alumnado de 6° curso, pero tamén foi pasando
por todas as clases onde lemos o Kamishibai colectivo realizado o ano pasado.

Por ultimo tivemos varias visitas de autores e ilustradores, Marc Taegen con
Kalandraka, Abraham Carreiro, Martin Camina, Rosa Huertas, An Alfaya e Raquel
Queizan que como sempre despertaron grande interese no alumnado.

e) Outras Actuacions:

Ao igual que o ano pasado seguimos
empefiados na mellora da Web e do
blogue da biblioteca, dotandoos de novos
contidos de elaboracion propia.
Normalmente colgamos o0s recursos no
blogue e na paxina web, xa que no
blogue, polo seu caracter inmediato e de
constante renovacion e engadido de
contidos, perden rapidamente a sua
posicion destacada pasando ao fondo da
paxina ou a paxinas anteriores, mentres
que na Web podémolos atopar sempre no
mesmo lugar.

Dentro das celebraciéns do dia do libro
celebramos este ano a quinta edicion do mercado de intercambio de libros.
Organizamos tres mercados, un para o nivel de infantil, outro para 1°, 2° e 3° de primaria,
e un terceiro para os cursos de 4°, 5° e 6°. O mercado tivo lugar os dias 23, 24 e 25 de
abril, xusto a volta das vacacions de Semana Santa. A pesares da falla de dias de
preparacion, houbo unha moi alta participaciéon, como todos os anos, € se cumpriron as
normas de adecuacion a idade e bo estado dos libros, que eran as criticas que noutros
anos se fixera ao mercado, co que podemos valorar como moi positiva a sua realizacion.
Os Xoves de Cine, 0 noso cine-club, funcionou con regularidade, centrandonos este ano
en que a campaia das Bibliotecas era a lectura de ciencia, na proxeccion da serie “os
inventores”, serie de animacién francesa que achegou a figura de senlleiros persoeiros da
ciencia aos nenos e nenas. Hai que destacar que, a pesares de seguir sen porta de
separacion coa outra sala, esta actividade ten mellorado moito a sua realizacion grazas
ao control que se realiza para que non se interfira nela.

Tameén queremos salientar que esta zona de audiovisuais segue a ser utilizada bastante a
miudo por parte dos grupos clase dentro do horario escolar para visualizar videos
educativos, programas informaticos, navegar na rede, etc...

Noutro orde de cousas tivemos o pracer de que David Vazquez, mestre xubilado deste
centro quixese facer a presentacion da novela “O aprendiz de Druida” no noso colexio.
Por ultimo queremos sinalar que instalamos no exterior do centro unha casifia de madeira
que empregamos para realizar intercambios/doazéns de libros. A idea é alimentar a
casa con libros expurgados da biblioteca, materiais herdados doutros tempos en que
tinamos lectores de maior idade e que se mostran inadecuados para os nosos alumnos
actuais. Pero o certo € que a caseta vai adquirindo unha dinamica propia, con xente que
deixa libros de seu nela, outros que devolven os libros unha vez lidos, e multiples xeitos
de uso que nos fan ver que afortunadamente cada dia a xente le mais e se interesa polos
libros.

4. GRAO DE IMPLICACION DO CENTRO E DA COMUNIDADE EDUCATIVA.

No que atinxe ao grupo de traballo sublifiar o seu traballo na posta en marcha do club de
lectura electrénico, coa preparacion de materiais para a capacitacion técnica do
alumnado, o traballo que o profesorado realizou para adquirir un bo nivel na xestion dos
documentos electrénicos e os seus esforzos na traducion de obras en dominio publico ao
galego para pofielas a disposicion dos lectores.

Asi mesmo hai que sinalar a elevada participacion do profesorado titorizando
actividades da biblioteca (clubs de lectura e escritura, vaille co conto ao profe), na posta
en marcha das lecturas dos venres e, sobre todo, na unanime participacion no Proxecto
Documental Integrado. Tamén se debe facer referencia a, cada vez, maior implicacion do
profesorado na elaboracion de contidos para o blogue da Biblioteca asi como de recursos
para a Web.

En canto ao alumnado xa se sinalou a importancia dos voluntari@s nas tarefas de
xestion da biblioteca, pero tamén debemos remarcar a elevada participacion en
actividades voluntarias que se desenvolven no tempo libre dos alumnos, como o concurso
da Olimpiada do Saber, clubs de lectura e escritura, uso dos postos de acceso a internet,
participacion nas sesions de cine-club dos xoves, ou o uso, que aumenta diariamente, dos
alumnos que utilizan a Hora dos Deberes para realizar as suas tarefas escolares na
biblioteca.

Nesta mesma lina de implicar a toda a comunidade, os alumnos do colexio visitaron a
biblioteca municipal no primeiro curso de primaria, institucion da que se fan socios no
transcurso da visita e a que xa cofecen previamente grazas a actividades virtuais
elaboradas polo equipo de apoio a biblioteca escolar.

Ainda que pretendemos seguir ampliando e mellorando a participacion de cada un dos
segmentos da comunidade educativa do centro nas actividades da biblioteca, non
podemos deixar de estar contentos cos resultados obtidos ata o momento, xa que a
participacion € moi grande en profesorado e alumn@s, e non deixa de incrementarse no
que se refire as familias.

5. GRAO DE INTEGRACION DOS RECURSOS DA BIBLIOTECA NO PROCESO DE
ENSINO E APRENDIZAXE DAS DIVERSAS AREAS DO CURRICULO

En canto & adquisicion das competencias basicas resulta evidente que a biblioteca e as
actividades que propon para a sua realizacidon nas aulas, tefien un importante papel e non
s6 nas competencias relacionadas coa lectura e a escritura. Especial relevancia tefien na
nosa programacion as actividades encamifadas a adquisicion da competencia no
tratamento da informacién e a competencia dixital asi como a competencia para aprender
a aprender.

Cando traballamos a autonomia na procura de documentacion e de informacions, cando
proporcionamos accesos a internet para realizar as nosas procuras de informacion, cando
dun xeito ludico ao través da olimpiada do saber, promocionamos o uso de internet como
fonte de informaciéns, estamos, sen dubida, traballando a adquisicion destas
competencias.

Ao igual que no curso pasado onde mais se puido ver esta integracion foi nos traballos de

investigacion dos proxectos de infantil e, sobre todo, na realizacion do Proxecto
documental. Neste proxecto temos que destacar a participacion do concello do Barco
que se encargou do custe da impresion dos codigos QR e de obter os permisos para a
colocacion dos mesmos nos edificios obxecto do noso estudo.

Noutro orde de cousas a Biblioteca colabora coas aulas na realizacion dos deberes,
aportando bibliografia e apoio aos rapaces que a visitan con este fin. Tamén é importante
o labor de empréstamo de libros para os exercicios de lectura, e as visitas que as aulas
realizan a biblioteca para desenvolver nela determinados temas usando dos servizos e
recursos que atopan nas instalacions.

Sinalar tamén o papel que a biblioteca xogou na elaboracion dos proxectos de programas
contrato para a mellora da lectoescritura e o calculo que se solicitaron a conselleria e que
se levaron adiante en horario extra-escolar (dentro dun programa de acompafamento
escolar) e tamén dentro do horario escolar.

6. PRODUCION DE MATERIAIS

No apartado de producién de materiais debemos sinalar tres eixos fundamentais, un que
se refire as edicions do barquifio de papel, un segundo as miniwebquests, LIMs e outros
programas desefiados dende a biblioteca e un ultimo que se refire a elaboracion do
proxecto documental integrado.

1. Barquifio de Papel. E a publicacién da biblioteca, que informa das actividades que

se van pofer en marcha ao tempo que aproveita para realizar recomendacions
lectoras e mesmo resenfas literarias.
Este ano vanse editar tres numeros da mesma: Editados estan o primeiro numero
no Nadal e un segundo coincidente co dia da Paz e que consistiu na traducion da
Carta da Liberdade de Nelson Mandela ao galego, nUmero que se empregou como
instrumento de traballo nas aulas; hai en proxecto un terceiro numero, que ainda
que non veu a luz xa esta en preparacion coas recomendacions lectoras para o
veran.

2. No segundo apartado, o referido aos recursos informaticos elaboradas este ano,

elaboramos unha procura do tesouro sobre Nelson Mandela, varios documentos
sobre lectura electronica (A, B), e un libro LIM con actividades sobre a
Biobibliografia de Xosé Maria Diaz Castro. Tamén se realizou un cédmic-video
sobre a figura do autor homenaxeado nestas letras galegas 2014.

3. Para rematar indicar tamén a Web dos edificios do Barco que foi o resultado do

Proxecto Documental Integrado do que xa falamos anteriormente.
4. Debido a un fallo informatico que nos botou a perder o ficheiro orixinal da revista
Tragame Terra, este ano non puidemos facer a edicion dixital da mesma.

7. AVALIACION
Toda avaliacidon que tente servir a mellora dun proceso ha ser permanente e continua, e

ese € o caracter que dende o equipo da Biblioteca queremos dar a mesma, tentando
introducir as medidas correctoras das eivas existentes en canto son detectadas. A este

proceso axuda o feito de os membros do equipo pertenceren aos distintos equipos de
ciclo e departamentos que existen no colexio, co que existe unha retro-alimentacion
constante de toda a actividade do equipo.

A parte desta atencion constante a marcha dos procesos por parte dos membros do
equipo de Biblioteca, decidimos este ano realizar unha enquisa, desta volta online, ao
través dun formulario inserido no blogue e aloxado en google docs. No momento de
realizar esta memoria contestaron ao formulario un total de 124 alumn@s do colexio,
empregando a sala de informatica e os equipamentos abalar para o acceso individual a
enquisa.

Os resultados da enquisa mostranse de seguido:

Gustache ir a biblioteca?

s 120 97%
nan 4 3%

Que actividades prefires das que se organizan na biblioteca?

Olimpiada do Saber 42 34%
Cine Clube [31] — g Morcadifio da [42] “aille co contoaoprafe 7 6%
Clubg de lectura 4 3%
Clubs de escritura 6 5%
Cine Clube 3 5%
Mercadifio de libros 32 B%

——— Dlimpiada dao

Que tal o fan os axudantes da biblio
35

1 12 10%
o8/ 2 18 15%
329 24%
214
4 27 23%
14 5 34 28%
D.
1 2 3 4 5
Son suficientes os ordenadores da Biblioteca?
Non [42] S 79 B5%

Man 42 35%

Cres que hai libros suficientes?

Si M7 98%
Man 3 3%

— Man [3]

Sabes atopar os libros que necesitas na Biblioteca?

=i 9% 02%

enen Mon 21 18%

Si [96]

Visitas o blogue da Biblioteca?

Si 87 73%
Mon 33 28%

—— Mon [33]

i.'"l a7

Les o boletin "O Barquino de Papel"?

— Non [48] Si T4 BE2%
Mon 46 35%

Cres que o Blogue e o Barquific serven para saber das novidades da Biblio?

70 1 6 8%
56 2 7T  EBE%
3018 15%
42
4 19 16%
28 5 70 £8%

Non podemos menos que valorar positivamente os resultados da enquisa, pero extraemos
como consecuencia que teremos que estar moi atentos a reforzar a formacion dos
axudantes, xa que a meirande parte das queixas que se fan se refiren a aspectos do seu
traballo. Tamén é certo que non € o mesmo que un mestre lle diga a un alumno que non
pode levar libros por ter cuberta a cota, a que iso mesmo llo diga un compafieiro, polo que
tamén habera que traballar o respecto aos axudantes nas xornadas de formacién de
usuarios.

Seguindo coa avaliacion, tamén temos en conta, a hora de valorar a nosa actividade,
unha serie de parametros indicadores da adecuacion da nosa actividades as
necesidades da comunidade escolar a que van dirixidas. Estes indicadores, xunto coa
valoracion que deles facemos, son os seguintes:

1. Numero de empréstamos realizados: Este ano fixemos, na altura da realizacién
desta memoria, 7 467 empréstamos dos que 6757 foron feitos ao alumnado e 710
que corresponden ao profesorado, datos que continian coa dinamica de anos
anteriores.

2. Dinamica das Bibliotecas de Aula . Os 710 empréstamos realizados ao
profesorado se corresponden a grosso modo coas renovacions realizadas nas
bibliotecas de aula, ben para fornecerse de titulos para a lectura silenciosa, ben
para a realizacién dos proxectos de investigacidn, sobre todo no ciclo de infantil.

3. Participacion do alumnado nos clubs de lectura e escritura. O numero de alumnos
anotados nestas actividades, que, insistimos, se realizan en horario do lecer do
alumnado, foi de 30 nos 6 clubs de lectura e 15 nos 3 de escritura.

4. Participacion na “Olimpiada do Saber” que se mostrou similar a anos anteriores,
isto &, alta e mantida durante toda a duracion da competicion.

5. Clases participantes no Proxecto Documental: Todos os cursos de infantil e
primaria participaron no proxecto.

6. Apreciaciéon do profesorado: A valoracion do profesorado reflictese nos seus
comentarios nas reunions de ciclo e nos claustros, na sua participacion como
voluntarios nas distintas actividades promovidas dende a biblioteca, nas suas
demandas de documentacion e asesoramento... e neste senso temos que indicar
un alto grao de valoracion do labor da biblioteca no seu conxunto.

7. Cantidade e calidade dos distintos traballos elaborados: Os traballos da
biblioteca realizados este ano son multiples e de todos eles estamos moi satisfeitos
pola sua calidade asi como polo interese que se demostrou na sua elaboracion.

8. Numero de visitas ao blogue e comentarios deixados neste: Temos unhas 1600
visitas realizadas ao blogue neste ultimo ano (xa advertimos que € un numero
estimado tendo en conta as visitas no ultimo mes pola falla de estatisticas en
periodos superiores ao mes), numero que consideramos satisfactorio, ainda que
non insuperable. Tentaremos seguir aumentando o numero e calidade das visitas a
este recurso.

Para concluir hai que destacar o alto grao de satisfaccion do profesorado e a
implicacion en todas as actividades realizadas, tanto individuais como as realizadas en
grupo. Foi moi positiva a achega de criticas construtivas, a constante renovacién das
bibliotecas de aula, a participacién e autoorganizacion no proxecto documental e tameén a
incorporacion de actividades de animacion a lectura e escritura creativa en practica
docente nas aulas.

Sinalar que as puntuaciéns acadadas en AVALDIA polo centro mostran unha valoracion
por riba da media de Galicia tanto en lectura como en cofiecemento, tendo mellorado
bastante nos ultimos anos, dato que axuda a que todo o profesorado valore como positivo
o traballo que se ten realizado dende a Biblioteca, e se anime a continuar apoiando as
iniciativas que parten da mesma.
Tal e como decidimos no proxecto deste ano comezamos a realizar tamén a avaliacién
coa ferramenta de autoavaliacion de Bibliotecas escolares, en concreto nos apartados
A, B e C, das que extraemos unha serie de recomendacions de actuacions para o futuro.
Se ben a valoracién da Biblioteca en case todos os parametros € boa ou excelente,
compriria:

- que nos documentos do centro se reflectise a participacion da Biblioteca en 6rgaos

como a Comision de Coordinacion Pedagoxica;
- que se integrase no Equipo de Apoio a Biblioteca algun representate dos pais/nais

do colexio;

- que se fixese publicidade do enderezo electronico propio da biblioteca na Web da
mesma;

- que aumente a dotacion de recursos dixitais (revistas electronicas, coleccidns
dixitais...);

« que haxa planos para a localizacion de documentos da coleccion;

« que se seleccione, reuna e difunda material para alumnado con necesidades
educativas especiais;

« que se tente instalar unha PDI na biblioteca;

- que se reforcen as actividades de formacion de usuarios no tocante a localizacion
de titulos dentro da coleccion.

8. PREVISIONS DE FUTURO

Respecto dos proxectos de actuacion para o futuro hai que sinalar que para o proximo
curso ademais de continuar coas actividades fixadas ao longo destes anos desexamos
mencionar que:
«  Queremos implicar mais ainda as familias no desenvolvemento do habito lector dos
fillos e fillas
- Queremos arranxar definitivamente o problema da porta de separacion entre as
duas salas.
- Queremos conseguir que o uso da biblioteca polos grupos clase sexa dun minimo
dunha hora semanal, obxectivo que ainda non esta acadado totalmente
«  Queremos programar ciclos de cine
- Queremos seguir mellorando na realizacion dos proxectos documentais.
«  Queremos ampliar e/ou renovar a dotacion de xogos educativos.
«  Queremos puir os pequenos fallos dos axudantes da biblioteca para que o seu
traballo sexa mellor valorado
- Queremos mellorar a calidade dos libros, expurgando aqueles que mostren signos
de deterioro que fagan a sua lectura pouco agradable.

Eduardo Galeano dicia: “La utopia esta en el horizonte. Camino dos pasos, ella se aleja
dos pasos y el horizonte se corre diez pasos mas alla. ;Entonces para que sirve la
utopia? Para eso, sirve para caminar.”

Velai a nosa biblioteca, camifiando...

O responsable da Biblioteca V° e Prace
O Director
Asdo.: Xoaquin Freixeiro Alvarez Asdo.: Francisco Pérez Lemos

